Հավելված N 1
Հայաստանի Հանրապետության Տավուշի մարզի 
Դիլիջան համայնքի ղեկավարի 
2023թ. սեպտեմբերի ____  թիվ  ___-Ա   որոշման
Համայնքի  ղեկավար                 Դ. Սարգսյան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆԻ ՀԱՄԱՅՆՔԻ ՂԵԿԱՎԱՐԻ ԽՈՐՀՐԴԱԿԱՆԻ ՊԱՇՏՈՆԻ ԱՆՁՆԱԳԻՐ

ՀՂԽ-1
1. ԸՆԴՀԱՆՈՒՐ ԴՐՈՒՅԹՆԵՐ

1. Հայաստանի Հանրապետության Տավուշի մարզի Դիլիջան համայնքի ղեկավարի խորհրդականին «Հանրային ծառայության մասին» օրենքով սահմանված կարգով պաշտոնի նշանակում և պաշտոնից ազատում է Հայաստանի Հանրապետության  Տավուշի մարզի Դիլիջան համայնքի ղեկավարը: 

2. ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ ՊԱՏԱՍԽԱՆԱՏՎՈՒԹՅՈՒՆԸ
2. Համայնքի ղեկավարի խորհրդականի պաշտոնը համարվում է հանրային հայեցողական պաշտոն և անմիջականորեն ենթակա և հաշվետու է համայնքի ղեկավարին:
3. Համայնքի ղեկավարի խորհրդականի բացակայության դեպքում նրան փոխարինում է այլ հայացողական պաշտոն զբաղեցնող անձը՝ համայնքի ղեկավարի հայեցողությամբ: 

4. Համայնքի ղեկավարի խորհրդականը իրեն  ենթակա  աշխատողներ  չունի:
5. Համայնքի  ղեկավարի  խորհրդականը   համայնքի  ղեկավարի  մյուս խորհրդականի, օգնականի  կամ   մամուլի  քարտուղարի   բացակայության  դեպքում   փոխարինում  է  նրանց   համայնքի  ղեկավարի  հայեցողությամբ:

 6. Համայնքի  ղեկավարի  խորհրդականը՝

1) կատարում   է  համայնքի  ղեկավարի  հանձնարարակաները. 

2) պատասխանատվություն  է   կրում   օրենքների  և  այլ  իրավական  ակտերի   պահանջները   կամ  տված  հանձնարարակաները  չկատարելու   կամ  ոչ  պատշաճ  կատարելու  համար. 

3) աշխատանքների  կազմակերպման,   ծրագրման,  համակարգման,  ղեկավարման  և   վերահսկման   լիազորություներ  չունի. 

4) համայնքի  ղեկավարի  հանձնարարությամբ  մասնակցում  է  աշխատանքների  կազմակերպմանն  ու   վերահսկմանը: 

3. ՈՐՈՇՈՒՄՆԵՐ ԿԱՅԱՑՆԵԼՈՒ ԼԻԱԶՈՐՈՒԹՅՈՒՆՆԵՐԸ
7. Համայնքի  ղեկավարի  խորհրդականը    մասնակցում  է  հիմնախնդիրների  լուծմանը,  որոշումների  ընդունմանը  և  հանձնարարակաների   կատարմանը: Տալիս  է  իրավական  խորհրդատվություն:

4. ՇՓՈՒՄՆԵՐԸ  ԵՎ ՆԵՐԿԱՅԱՑՈՒՑՉՈՒԹՅՈՒՆԸ
8. Համայնքի  ղեկավարի  խորհրդականը՝

1) աշխատակազմի  ներսում  շփվում  է  իր  լիազորությունների   շրջանակներում   աշխատակազմի   աշխատողների  հետ.
2) աշխատակազմից  դուրս  շփվում  է  համայնքի  ղեկավարի   հանձնարարությամբ. 

3) աշխատակազմից   դուրս   որպես  ներկայացուցիչ   հանդես  է  գալիս   համայնքի  ղեկավարի  կողմից   տրված   լիազորագրի  շրջանակներում: 

5. ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ ԼՈՒԾՈՒՄԸ
9. Համայնքի  ղեկավարի  խորհրդականը    համայնքի  ղեկավարի  հանձնարարությամբ  մասնակցում  է  աշխատակազմի   առջև   դրված  գործառույթներից  բխող  խնդիրների  լուծմանը   և   գնահատմանը:

6. ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ
10. Համայնքի  ղեկավարի  խորհրդականը՝ 

1) ունի   բարձրագույն  կրթություն,   կամ     բարձրագույն  մասնագիտական   կրթություն.

2) hանրային   ծառայության   կամ   համայնքային  ծառայության   երեք   տարվա,  կամ   մասնագիտական  առնվազն երեք տարվա   աշխատանքային  ստաժ.
3)  ունի  «Համայնքային  ծառայության   մասին»,   «Հանրային  ծառայության  մասին», «Տեղական  ինքնակառավարման   մասին», «Նախադպրոցական կրթության մասին»,  «Նորմատիվ իրավական ակտերի մասին» օրենքների,  Հայաստանի  Հանրապետության   այլ    օրենքների   և  ենթաօրենսդրական  ակտերի,  աշխատակազմի  կանոնադրության   և   իր  լիազորությունների  հետ  կապված    այլ  իրավական  ակտերի  իմացություն,  ինչպես  նաև  տրամաբանելու,   տարբեր  իրավիճակներում   կողմնորոշելու   ունակություն.

4) տիրապետում  է  անհրաժեշտ   տեղեկատվության.

5) ունի համակարգչով և ժամանակակից այլ տեխնիկական միջոցներով  աշխատելու ունակություն.
6)  տիրապետում է  ռուսերենին (ազատ)  և մեկ այլ օտար (կարդում, կարողանում է   բացատրվել) լեզվի.
7) լրացել է նրա 25 տարին:
7. ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ
11. Համայնքի  ղեկավարի  խորհրդականը՝ 

1)  կատարում  է   համայնքի  ղեկավարի   հանձնարարականները  ժամանակին  և  պատշաճ  որակով.
2) հետևում է  համայնքի  ղեկավարի  հանձնարարականների  համապատասխան ժամկետում կատարման  ընթացքին՝  արդյունքների  մասին  զեկուցում  է  համայնքի  ղեկավարին.
3) ապահովում է համայնքապետարանի փաստաթղթային շրջանառությունը, համայնքի ղեկավարին է ներկայացնում աշխատանքային ծրագրերը, անհրաժեշտությանդեպքում նախապատրաստում է առաջարկություններ, տեղեկանքներ, հաշվետվություններ, զեկուցագրեր, միջնորդագրեր և այլ գրություններ.
4) համայնքի  ղեկավարի   հանձնարարությամբ   ուսումնասիրում  է   բողոքներում   և   դիմումներում   բարձրացված    հարցերը   տալիս  է   օրենսդրական   վերլուծություն   և   սահմանված   ժամկետում  նախապատրաստում   պատասխանների   նախագծերը. 
5) մասնակցում է համայնքի տարածքում նախադպրոցական և արտադպրոցական կրթության իրականացման կազմակերպման աշխատանքներին. 
6) մասնակցում է համայնքային ենթակայության գեղարվեստի, երաժշտական, արվեստի դպրոցների, մանկապարտեզների, ակումբների, մշակույթի տան, գրադարանների, կրթական, մարզական և մշակույթային այլ  հիմնարկների գործունեության ու կառավարման կազմակերպման համար  անհրաժեշտ աշխատանքներին, ուսումնասիրում է նրանց համար անհրաժեշտ  գույքային ու շենքային պայմանները, ներկայացնում է գործունեության վիճակի վերաբերյալ տեղեկատվություն և ներկայացնում` առաջարկություններ:
7)  մասնակցում է  Հայաստանի Հանրապետության և Դիլիջան համայնքի տոների և հիշատակի օրերի հետ կապված միջոցառումների  կազմակերպման աշխատանքներին.
8) ներկայացնում է  առաջարկություններ ՀՀ առաջնություններին մասնակցելու համար հավաքական թիմերի կազմավորման վերաբերյալ,  մասնակցում է առաջնությունների, մրցաշարերի և այլ մասսայական մարզական միջոցառումների անցկացման աշխատանքներին, մշակում է համայնքում ֆիզիկական կուլտուրայի և սպորտի զարգացմանն ուղղված ծրագրեր, մասնակցում դրանց իրագործմանը, ուսումնասիրում է համայնքի բնակչության պահանջմունքները և կատարում սպորտային հրապարակների ու մարզական այլ կառույցների շինարարության և հանգստի  գոտիների ստեղծման համար անհրաժեշտ աշխատանքներ.
9) մասնակցում է համայնքի տարածքում բժշկական օգնություն և սպասարկում իրականացնող հաստատությունների և կազմակերպությունների գործունեության իրականացման աշխատանքներին.
10) համայնքի  ղեկավարի հանձնարարությամբ մասնակցում է համայնքապետարանի  աշխատանքային ծրագրերի մշակման աշխատանքներին.
11) իրականացնում է սույն պաշտոնի անձնագրով սահմանված այլ լիազորություններ:
Համայնքի  ղեկավարի  խորհրդականը ունի oրենքով, իրավական այլ ակտերով նախատեսված այլ իրավունքներ և կրում է այդ ակտերով նախատեսված այլ պարտականություններ:
8.ՀԱՄԱՅՆՔԻ  ՂԵԿԱՎԱՐԻ  ԽՈՐՀՐԴԱԿԱՆԻ   ԱՇԽԱՏԱՆՔԻ

ԸՆԴՈՒՆՄԱՆ   ԵՎ  ԱԶԱՏՄԱՆ   ԿԱՐԳԸ

12. Համայնքի  ղեկավարի  խորհրդականը՝ 

1) աշխատանքի  է   նշանակվում   համայնքի  ղեկավարի  որոշմամբ  առանց  մրցույթի՝   բավարարելով   սույն  պաշտոնի  անձնագրով    սահմանված  պահանջները: 

2) համայնքի  ղեկավարի  խորհրդականը  համայնքի  ղեկավարի   փոփոխման  դեպքում  շարունակում  է  պաշտոնավարել   մինչև   նոր   համայնքի  ղեկավարի     կողմից  իր   պաշտոնում   նշանակում  կատարելը:

                 9.ՀԱՄԱՅՆՔԻ  ՂԵԿԱՎԱՐԻ  ԽՈՐՀՐԴԱԿԱՆԻ   ԴԱՍԱՅԻՆ  ԱՍՏԻՃԱՆԸ  

13. Համայնքի  ղեկավարի  խորհրդականը  համայնքային   ծառայող  չի   համարվում  և   դասային  աստիճան  չի   շնորհվում:   
